TEKS UCAPAN

YB DATO’ SRI ALEXANDER NANTA LINGGI
MENTERI KERJA RAYA

SEMPENA

MAJLIS PENYERAHAN PROJEK MEMBINA DAN
MEROBOH SERTA MENAIKTARAF CCRC KARAK,
BENTONG, PAHANG

5 OKTOBER 2026 | 10.00 PAGI



<<< Salutasi akan diberikan oleh Urusetia pada hari berkenaan>>>

Salam Sejahtera, Salam Malaysia MADANI, Salam Segulai Sejalai.

PENDAHULUAN

1. Terlebih dahulu, syukur kerana kita dapat bersama-sama pada pagi

ini bagi menyaksikan penyerahan Projek Membina dan Meroboh

serta Menaik Taraf PUSPEN (CCRC) Karak, Bentong, Pahang.

. PUSPEN, atau Pusat Pemulihan Penagihan Narkotik, merupakan
institusi di bawah Agensi Antidadah Kebangsaan (AADK) yang
berperanan sebagai pusat rawatan dan pemulihan bagi individu
yang terlibat dengan penyalahgunaan dadah. Projek ini
dilaksanakan bagi menyediakan kemudahan yang lebih baik serta

menampung kapasiti sehingga 500 orang klien.

. Bagi saya, projek seperti ini mempunyai makna yang sangat penting
kerana bukan sahaja membantu meringankan beban emosi dan

sosial keluarga, malah menyediakan infrastruktur yang menyeluruh,



selamat, selesa dan kondusif untuk menyokong proses rawatan dan

pemulihan penghuni.

INFRASTRUKTUR YANG LEBIH BAIK

Hadirin yang saya hormati,

6. Projek ini mencerminkan komitmen Kerajaan MADANI melalui
Kementerian Kerja Raya (KKR) dan Jabatan Kerja Raya (JKR)
Malaysia dalam menyediakan infrastruktur yang selamat, berkualiti

serta memenuhi keperluan pihak pelanggan.

7. Skop projek ini merangkumi pembinaan dan naik taraf blok
Pentadbiran, Blok Rawatan, Dewan Serbaguna, 10Blok Asrama,
Blok Lawatan Keluarga, Dewan Makan, Blok Kaunseling, Blok
Detoks, Setor Berpusat, Masjid serta kemudahan sokongan

berkaitan.

8. Turut disediakan Blok Hal Ehwal Penghuni (HEP) dan Latihan
Vokasional serta tiga Blok Bengkel, iaitu Bengkel Pertanian, Jahitan

dan Kimpalan, termasuk bilik kuliah berhawa dingin.



9. Dari aspek keselamatan, projek ini dilengkapi Balai Kawalan,
Menara Kawalan, pagar anti-climb setinggi 4.8 meter dan 5.2 meter
serta sistem CCTV yang dipantau secara berpusat. Kemudahan
sokongan turut merangkumi sistem elektrikal dan mekanikal,
pembentungan, tempat letak kenderaan, pentas berbumbung,

rumah pam dan menara tangki air.

PRESTASI DAN CABARAN PELAKSANAAN PROJEK

Hadirin sekalian,

10. Projek ini dilaksanakan secara konvensional dalaman, iaitu direka
bentuk dan dikawal selia oleh kakitangan JKR dengan penglibatan
kepakaran dalam bidang seni bina, kejuruteraan awam dan struktur,

mekanikal, elektrikal, kontrak dan ukur bahan.

11. Bagi memastikan pembinaan memenuhi standard dan spesifikasi
yang ditetapkan, pelaksanaannya dipantau oleh Pengarah JKR
Negeri Pahang selaku Pegawai Penguasa, dengan sokongan
Pengurus Besar Pembinaan Kanan, Pasukan Projek Persekutuan

JKR Negeri Pahang selaku Wakil Pegawai Penguasa Utama. Projek



12.

ini bermula pada 6 Ogos 2021 dan siap sepenuhnya pada 27 Julai

2026, dengan kos kontrak sebanyak RM72.115 juta.

Sepanjang pelaksanaan, projek ini berdepan cabaran teknikal dan
operasi sehingga pernah dikategorikan sebagai projek sakit serta
mendapat perhatian khusus YAB Perdana Menteri. Namun, melalui
pemantauan berterusan dan kerjasama erat semua pihak, projek ini
berjaya disiapkan dan diserahkan untuk dimanfaatkan oleh

masyarakat.

PENGHARGAAN DAN TANGGUNGJAWAB

Hadirin yang saya hormati,

15.

16.

Pada kesempatan ini, saya ingin merakamkan setinggi-tinggi
penghargaan kepada Kementerian Dalam Negeri, AADK Ibu
Pejabat, PUSPEN Karak, Cawangan Kerja Keselamatan JKR Ibu
Pejabat, JKR Negeri Pahang serta semua pihak yang telah

menjayakan projek ini.

Penghargaan turut ditujukan kepada kontraktor utama, TAIACE

Engineering Sdn. Bhd., subkontraktor yang dilantik serta seluruh



warga kerja atas komitmen dan dedikasi tinggi dalam menyiapkan

projek ini meskipun dalam tempoh berdenda.

17. Namun, penyerahan projek ini bukan bermakna tanggungjawab kita
telah selesai. Pihak kontraktor hendaklah memastikan setiap aduan
kecacatan sepanjang Tempoh Tanggungan Kecacatan (DLP)

ditangani dengan segera dan berkesan.

18. Pada masa yang sama, JKR Malaysia perlu meneruskan
pemantauan pasca penyerahan bagi memastikan kemudahan
PUSPEN Karak sentiasa selamat, berfungsi dengan baik dan

memenuhi piawaian yang ditetapkan.

PENUTUP

Hadirin sekalian,

19. Kepada pihak AADK dan seluruh warga PUSPEN Karak, saya
berharap agar kemudahan infrastruktur baharu ini dapat
dimanfaatkan dan dipelihara dengan sebaik-baiknya demi

menyokong usaha rawatan dan pemulihan para klien.



20.

21.

22.

Saya juga berharap agar kemudahan ini terus menjadi wadah untuk
membentuk komuniti yang lebih selamat, mengurangkan kadar
jenayah dan masalah sosial berkaitan penyalahgunaan dadah,
serta menjadi pusat pemulihan yang mampu membina semula
keyakinan diri, kemahiran dan daya saing para klien agar mereka
dapat kembali menyumbang kepada keluarga, masyarakat dan

negara.

Sebelum saya mengakhiri ucapan, izinkan saya menyampaikan

serangkap pantun:

“Dari Pahang menuju Perlis,
Singgah sebentar membeli roti;

Projek diserah melengkapkan majlis,
Semoga PUSPEN terus berbakti.”

Dengan penuh sukacita, saya dengan ini merasmikan Majlis
Penyerahan Projek Siap bagi projek Membina dan Meroboh serta

Menaik Taraf PUSPEN Karak, Bentong Pahang.

Sekian, terima kasih.

